
Profesores en formacion

e innovacion educativa

O EDUARDO X. FUENTES ABELEDO

O suplemento educativo “Na Escola”, coordena-
do por profesionais que imparten docencia tanto
nos niveis universitarios como non universitarios,
remata con este numero a sua publicacion no curso
1991-92.

Para nés, o Suplemento “Na escola” é unha canle
de comunicacion, basicamente entre todos aqueles
interesados en cuestions e tematicas educativas.
Un aspecto relacionado cos traballos e experien-
cias publicados ata o de agora, nos chama podero-
samente a atencion: os profesores en formacion
inicial non “utilizan” as paxinas deste xornal para
manifestar as suas inquedanzas, problemas y activi-
dades.... ;Qué pensan dos temas educativos os
que se estan formando como docentes? ;Non reali-
zan experiencias que poidan ser expostas para o
debate?

Dende o noso ponto de vista, os ‘centros de
formacion inicial de profesores, deben entenderse
como centros de innovacion e investigacion educa-
tiva, potenciadores dun papel activo e critico dos
seus alumnos.

E importante que as propias Escolas de Maxiste-
rio sexan “bancos de ensaio” para o deseno, experi-
mentacion e avaliacion curricularés no marco de
procesos de investigacion cooperativos, para a
creacion dun clima escolar favorable a indagacion
constante e 4 reflexion sobre o mundo educativo.
Como se afirmou xa dende hai tempo, os profesores
non aplican os métodos que lles predican, senén os
meétodos que lles aplican. Conven, xa que logo, que

Introduccion

0s estudiantes para docentes, experimenten como
alumnos diferentes estratexias de ensino—aprendi-
zaxe, sexan conscientes da sua socializacion profe-
sional, e xa dende as aulas de Maxisterio, adquiran
unha cultura profesional que entenda o ensino como
investigacion e o dialogo profesional como unha
constante, tal e como se defende hoxe, mesmo
dende o discurso oficial da reforma.

Un ambito 6 que se lle presta pouca atencién na
formacion inicial dos docentes, é o relacionado
coas tarefas de traballo en equipo dos profesores, e
en xeral. coa planificacion, execucion e avaliacion
das actividades nas que deban implicarse un grupo
de persoas.

Pensamos que en funcién das novas esixencias
de deserio curricular en equipo (elaboracién dos
Proxectos Curriculares do Centro, por exemplo), asf
como doutras tarefas a desenvolver nun centro do-
cente, resulta imprescindible que estas cuestions se
aborden nas Escolas de Maxisterio galegas.

Por tanto, é preciso xenerar situacions nas que os
profesores en formacién deban aprender a tomar
decisions compartidas, e a analizar e reflexionar
colectivamente sobre as experiencias. Nos traballos
que venen a continuacion preséntase e comeéntanse
algunhas desas “situacions” vividas na Escola de
Maxisterio de Lugo.

Esperamos que tamén outros profesores en for-
macién se animen o curso que ven.a comentar as
suas experiencias neste Suplemento. Ata setembro.

“Quen nos diria a nés que a
escola dos nosos pais nos
interesaria tanto agora no 91”

Os alumnos de tercer curso da
Escola de Maxisterio de Lugo da
especialidade de Preescolar em-
pezamos a traballar o tema da
“Escola como organizacién”, diri-
xidos polo profesor Eduardo da
materia de “Organizacion Es-
colar”.

Despois de ser entregada a in-
formacion pertinente 6 tema, pro-
puxose a primeira actividade que
consistia en analiza-la orixe da
escola e a sta evolucion. Fixe-
mos unha recolleita de datos cun
modelo de entrevista a facer os
nosos pais e avés basado nos
seguintes puntos:

e Edificios e construccions es-
colares.

® Mobiliario e equipamento es-
colar.

® Libros e material didactico
® Ordenacion do profesorado.

® Programa de organizacion es-
colar.

Como resultados encontramo-
nos cun reflexo moi vivo da esco-

la dos nosos pais e avos, do que
significou para eles. O mesmo
tempo vimos a sua evolucion, e o

cambio que sufriu ata hoxe o no-

SO pais.

Propuxose a continuacion, un-
ha segunda actividade que con-
sistia en reflexar toda a informa-
cion recollida de manera axeita-
da para mostrarlles 6s mais pe-
quenos a diferencia ente a escola
de hoxe e a de antes.

O traballo fixose en grupo ex-
puxose primeiro ante os demais
companeiros, e logo organiza-
mos todo o grupo-clase, repartin-
do as tarefas entre os distintos
equipos, unha exposicion para
toda a Escola de Maxisterio.

Informe
> 2

Neste nimero do Suplemento
de “Na Escola” presentamos en
primeiro lugar, un breve informe
sobre os resultados da investiga-
cion sobre a escola dos nosos
pais, informacién gréafica sobre
alguns dos traballos expostos e
realizados polos alumnos e unha
parte dos resultados da avalia-
cién interna sobre o proceso se-
guido e unha avaliacion externa
en funcién das opiniéns de per-
soas que viron a exposicion reali-
zada cos mencionados traballos
dos alumnos.

“Como resultado encontramonos
cun reflexo moi vivo da escola
dos nosos pais e avés, do que
significou para eles”

O ALUMNOS

Redactaron este traballo os

alumnos de terceiro:
Conchita Gonzélez Lamelas
Inés Lopez Pérez

Manuel Lépez Rodrigue=
Raquel Moreno Pérez

Paz Ojea Ojea

Ana |. Linares Rodriguez
Inés Llanes Fernandez
Belén Garcia Vazquez
Isabel Sobrado Farelo
Diana Soto Lucas

Estrella Valcarcel Gonzalez
Celia Vilarino Quiroga

NN

O Suplemento “Na Escola” remata
con este numero a sua publicacion
no presente curso 1991-92

Fixose una recolleita de datos a través dunha entrevista a pais e avés.

Cos traballos dos alumnos realizouse unha exposicion.

0 resultado da investigacion sobre
a escola dos nosos pais e avos

[ “A escola dos nosos pais e avos era sexista” s

Propuxémonos facer unha re-
collida de datos sobre diversos
aspectos da escola de antes. A
idea inicial xurdiu do noso profe-
sor, que nos fixo unha proposta
para que recolleramos informa-
cion sobre a escola dos nosos
pais ou avos. Nos temos nas no-
sas mans os traballos realizados
polos nosos companeiros e co
material, imos describir moi bre-
vemente como era a Escola dos
Nosos pais € mesmo dos Nosos
avos.

Ainda que non se pode falar de
edificios tal e como o entende-
mos agora, podemos distinguir
dous tipos distintos: os pertene-
centes as escolas privadas e os
integrantes na rede publica.

Na maioria dos casos que revi-
samos, 4 escola publica tina un
edificio, de planta baixa e sen
ningun tipo de acondicionamen-
to. Non tina calefaccion, nen ser-
vicios. Normalmente o edificio sO
contaba cunha aula onde esta-
ban xuntos tédolos nenos e ne-
nas que ian a escola.

No caso da escola privada, te-
mos que facer unha aclaracion.
Este tipo de escola denominase
asi porque os nenos para asistir a
ela, tinan que pagar, pero non
estaba legalizada, por eso a per-
soa que impartia docencia do-
cencia podia ser un mestre/a ou
simplemente unha persoa que
sabia mais que as outras, non
tina por que ter ningun certificado
de estudios. Este tipo de clases
impartianse normalmente na ca-
sa desa persoa, nunha habita-
Cion ou tamén na cocina, xa que
normalmente era onde facia mais
calor no inverno.

A escola privada tal e como a
entendemos hoxe, constaba
duns edificios apropiados con di-
versas aulas.

Estas escolas estaban normal-
mente rexidas por monxas ou cu-
ras, e eran masculinas ou femi-
ninas.

Estes casos son minimos por-
que a maioria dos traballos reco-
lidos fan referencia a escola
rural.

O mobiliario era moi escaso.
Normalmente os pupitres eran

para dous, as mesas eran de ma-
deira e cunha inclinacién hacia
diante. Nesas mesas, moitas ve-
ces habia un tinteiro. A mesa do
mestre era mais grande. As ve-
ces nas aulas tinan unha tarima
para que o mestre poidera domi-
nar tédolos angulos da clase. A
aula tina un encerado e un crucifi-
xo e fotos de Franco e Xosé An-
tonio.

En canto ¢ material, para escri-

Os libros mais
utilizados eran
o silabario
e as tablas

En alguns casos o0s
nenos mais grandes
axudaban ao
profesor

bir os nenos usaban unha peque-
na pizarra cun pizarrillo, as veces
tamen escribian -en papel cun
lapiz.

Os libros méis utilizados eran o
silabario, para aprender aler e as
tablas para aprender as catro re-
glas. Tamén se usaba o Catén, O
Quixote e unha enciclopedia que
resumia tédalas asignaturas.

A escola era de caréacter unita-
rio, 0 que quere dicir que nunha
mesma aula estaban tédolos ne-
nos e nenas que fan a escola,
non habia diferenciacion de
anos, polo tanto s6 habia un mes-
tre que era o'que se encargaba
de impartir tédalas asignaturas.

Axudar o profesor

Nalguns casos, 0s nenos mais
grandes e avanzados axudaban
6 mestre cos mais pequenos.
Eran caracteristicas as visitas do
Inspector. Cando isto acontecia
0s nenos eran obrigados a ir &
escola mais limpos. O Inspector

facia preguntas que respondian
os alumnos mais avanzados. Va-
lorabanse a orde e a disciplina
mais que os contidos propiamen-
te de aprendizaxe.

Os nenos cando ian & clase,
cantaban o “Cara ¢ sol” e reza-
ban 4s manas 6 entrar, e 6 sair, e
tamén polas tardes.

Os contidos impartidos na es-
cola tifan un caracter relixioso e
politico moi marcado. A discipli-
na rigurosa e a orde eran cues-
tibns moi importantes e que non
se descoidaban. Os obxectivos
dos alumnos que~ian a escola
non eran outros que os de apren-
der a ler e aprender as catro re-
glas. Debido 6s tempos que co-
rrian naquela época, que se po-
de situar entre os anos cuarenta e
0s sesenta, 0s contidos relixiosos
e politicos, estaban presentes na
escola e en tédolos ambitos da
vida social. Por ese motivo era
importante levarse ben co cura, e
se 0 mestre era unha persoa con
influencia no pobo, tamén con el.
Nalguns casos se os pais dos
nenos non tiRan a reputacion
adecuada, os nenos podian sufrir
represalias na escola.

Os castigos eran moi frecuen-
tes e podian ser de varios tipos:
de xeonllos con areas debaixo,
ou cos brazos en cruz e ‘libros
neles, ou ben o mestre pegaba
6s nenos cunha regla ou coas
mans.

Os horarios das clases podian

Os castigos eran moi frecuentes e podian ser de varios tipos.

ba, era case sempre por razéns
xustificadas, como ter que traba-
llar para axudar na casa ou por
enfermidade.

Os recreos, podian existir ou
non, dependendo dos horarios
das clases, pero non estaban es-
tablecidos.

Os contidos impartidos na escola
tinan un caracter relixioso
e politico moi marcado

variar. En verdad tinan un horario
de mana e tarde. Cando a escola
quedaba lonxe da casa, 0s nenos
xantaban cerca de ali, xa que
non habia 'comedor. Noutros ca-
s0s, 0s nenos acudian & escola
as noites cando acababan de
axudar 6s seus pais nos labores
do campo. A-asistencia &4 escola
non era diaria, e cando se falta-

A escola dos nosos pais era
sexista e cuns valores que non
tinan en moitos casos nada que
ver con obxectivos educativos.

Pensamos que a escola non
era o Unico ambito con proble-
mas, sendn que se correspondia
coas caracteristicas do contexto
politico e social espanol da épo-
ca. Agora a escola ten moitas

cuestions que superar, ainda que
hai alguns aspectos que afortu-
nadamente se melloraron, pero
ainda hai moitas cousas que se
poden cambiar.

De toédolos xeitos, hoxe en dia
a escola ten problemas propios e
ainda que, evidentemente, esta
moi influenciada pola sociedade
e ten algunhas caracteristicas se-
mellantes as demais organiza-
cions, chegamos a conclusién de
gue posee uns rasgos propios
que a diferencian doutro tipo de
organizacions. Pero éste € xa ou-
tro tema que podemos comentar
noutro traballo.

Redaccion dos traballos:
Conchita Gonzalez Lamelas, Inés
Lopez Pérez, Manuel Lopez Ro-
driguez, Raquel Moreno Pérez,
Paz Ojea Ojea, Ana Isabel Lina-
res Rodriguez, Inés Llanes Fer-
nandez, Belén Garcia Vazquez,
Isabel Sobrado Farelo, Diana So-
to Lucas, Estrella Valcarcel Gon-
zdlez, Celia Vilarino Quiroga.

Na actualidade os alumnos de Maxisterio de Lugo
que presentamos estes traballos, temos moi
claro que é preciso avaliar criticamente todo o
proceso seguido, reflexioar sobre o que se fixo,
pensar alternativas.... Tra-la recolida de datos
sobre a escola dos nosos pais, a elaboracion de
murais, libros para nenos, unidades didacticas,

e outros traballos que inicialmente presentamos
cada grupo ante os nosos compaieiros de clase,
e logo ante todolos membros da Escola de Maxis-
terio a través dunha exposicion e dunha sesion
especifica para explica-lo contido da mesma,
cremos preciso facer unha analise do sucedido.
Un dos aspectos, é o acontecidos nos distintos
grupos de traballo formados e que desempeiaron
diferentes funciéns: coordenacion, informacion,
preparacion de material de exposicion, etc...

A avaliacion interna

O noso equipo disenou 0s ins-
trumentos e o proceso para a
avaliacicion. Despois, de pasar
unha enquisa 6s grupos e anali-
za-los datos obtidos, presenta-
mos as nosas conclusions.

Cuestions da enquisa:
e ,Coémo xurdiron as ideas para
traballar?

e ;como se entenderon as cues-
tions iniciais plantexadas na
asamblea?

e ,Como vos plantexachedes a
recollida de datos?

e ,Cémo vos organizachedes
para traballar?

e ;,Houbo debate no interior do
grupo?

e , Xurdiron problemas, impedi-
mentos?

® Se houbo conflictos, ¢como os
resolvichedes?

® Fixéchedes unha posta en co-
mun dos puntos recollidos? ¢Co-
mo se levou a cabo? ;Cambiéa-
chedes alguna cousa tra-lo con-
traste de ideas?

® ;,Qué quixéchedes reflexar na
exposicion?

e Despois da exposicion dos
grupos na clase; 4como replante-
xachedes a actividades?

e En xeral, jcomo valorades
agora a proposta do profesor?

e En xeral, ;que opinades do
traballo en equipo?

Conclusioéns. Para empezar po-
demos decir que o sentimento
xeral dos alumnos era de certo
“agobio”. Pensamos que nos non
temo-la culpa. Estamos afeitos a
coller apuntes e despois plasma-
los nos exames sen sacar nada
en limpo. E preguntamonos: ¢Es-
ta & a verdadeira formacion dun
futuro mestre? ;Pensamos co en-
sino e trasmitir o que nos estan
trasmitindo a nés, alumnos pasi-
vos sentados nas sillas en busca
de informacion? ;qué pasa, que-
ridos mestres, cos procedimen-
tos e actitudes que coa LOGSE
temos que levar 6s NOsos nenos

“O tema era facer un traballo sobre a escola dos nosos pais”.

seguir sendo a mesma, ainda
que haxa moitas leis.

Outra das dificultades que ato-
paron os grupos foi organizar a
actividade. Chegado a este pun-

“Temos que cambiar moitas cousas,
de feito podemos conseguir unha escola
mellor se a nosa formacion € adecuada”

sen telo vivido n6s?

Cambiar moitas cousas

Desde o noso punto de vista
temos que cambiar moitas cou-
sas, de feito podemos conseguir
unha escola mellor se a nosa for-
macion é adecuada. Senodn, a for-
macion das futuras xeracions vai

O que mais gostou da exposicion foi o material recollido.

to, parece irénico que tendo case
o titulo de futuros mestres, non
sabemos nin como empezar un
traballo en equipo. ;,Qué imos fa-
cer cando tefamos a sorte de
chagar a un colexio? posiblemen-
te sigamos coa tradicion na esco-
la: traballo na aula e fora calquer
tipo de colaboracion.

Debemos aprender a traballar

A avaliacion

en equipo, a descubrir cousas
entre todos, a valorar traballos
dos demais, a estar abertos a
toda critica constructiva. Deste
xeito 0 noso traballo sera.enrique-
cido e a escola pode coller outro
significado.

Coordenador

_ Normalmente a organizacion
do grupo consiste en ter un coor-
denador que dirixa a actividade,
logo repartense as tarefas e co-
mo sempre, houbo xente que “es-
caqueou”, e quizais por iso se
renegue de facer traballos en
grupo.

O que en principio podia ser un
inconvinte, tivo as suas ventaxas.
O tema era facer un traballo so-
bre a historia da escola dos no-
sos pais, non se sabia nin que
facer nin como plasma-lo. Pode
que o profesor tentara deixarnos

externa

A hora de facer un balance sobre o resultado da exposicion feita
polos alumnos de terceiro de Maxisterio, guidmonos polas entrevistas
feitas as distintas persoas despois de que éstas observaran esta

exposicion.

En xeral, os resultados foron satisfactorios, existindo discrepancias
nalguns puntos. A maioria dos encuestados, coincidian en que a
exposicion era moi orixinal, e sobre todo interesante.

Este interés, vina provocado porque reflexaba dunha maneira clara,
sinxela e amena a diferencia da escola dos nosos pais coa escola
actual, ademais, de axudar a formar unha idea critica de como debe

ser a escola.

Orixinalidade

O que mais gustou da exposicion foi a orixinalidade e os materiais
recollidos, reconecendo o esforzo feito.

Esta exposicion nun principio fa dirixida s nenos, pero ante a
imposibilidade de levar isto a cabo, expuxose en Maxisterio para que

e poidesen transmitila 6s nenos.

. os futuros profesores tivesen una visién de como era a escola antigua

Cremos poder calificar esta experiencia como positiva, tanto a nivel
de realizacion, como de exposicion, ainda que pensamos que existi-
ron bastantes lagoas debido a que era a nosa primeira experiencia

neste campo.

Agradecemos a colaboracion prestada tanto por parte do *noso
profesor de Organizacion Escolar como por parte da Escola de

Maxisterio.

“Parece irénico que
tendo case o titulo de
futuros mestres, non
sabemos nin como
empezar un traballo
en equipo”

“Si non se intenta
nunca imos cambiar
de método”

libres para desenrolar a nosa
imaxinacion e creatividade que
se supdén que como “mestres de
preescolar” temos que ter.

Outro dos pensamentos dos
grupos se plantexaba “como ter
contento o profesor”. Ademais as
stas propostas foron entendidas
de distinto xeito, asi que cada
grupo foi por onde lle conviu.

Por fin chegou 0 momento da
exposicion e temos que decir que
non todo foi negativo. A pesar
das dificultades para organizar-
nos as cousas sairon bastante
ben, mellor do que se esperaba.
A experiencia resultou enriquece-
dora, incluso poidemos conecer
as ideas dos nosos companeiros
e apreciar os traballos dos de-
mais.

Resultado

O resultado foi variado xurdiron -
desde programacions sobre a
historia da escola, hasta contos,
maquetas, diarios a base de re-
cortes...

A pesar de moitos lamentos
que manifestamos, cremos que 6
final foi unha mostra de que ean-
do a situacion o permite, podese
desenrolar a creatividade. O que
esta claro e que si non se intenta,
nunca-imos a cambiar de mé-
todo.

Redactaron este traballo os alum-
nos de terceiro:
Conchita Gonzalez Lamelas
Inés Lopez Pérez
Manuel Lopez Rodriguez
Raquel Moreno Pérez
Paz Ojea Ojea
Ana I. Linares Rodriguez
Inés Llanes Fernandez
Belén Garcia Vazquez
Isabel Sobrado Farelo
Diana Soto Lucas
Estrella Valcarcel Gonzalez
Celia Vilarino Quiroga

O NOVA

lll Encontro de
Experimentacion
e Innovacion
Educativa

A Asociacion Cultural “Es-
cola Critica”, el M.R.P. “Escola
-Viva”, el departamento de
Ciencias Experimentales da
Universidade de A Coruna, o
Seminario Permanente de For-
maciéon Dinamica, o Axunta-
mento e a Diputacién de A
Coruna, ante a necesidade
que'a dinamica social impon
sobre a formaciéon dos profe-
sionais da Educacion para
acercarse a realidade social
mas progresista convovan o
“Ill Encontro de Proxectos de
Experimentacion e Innovacion
Educativa”, en A Coruna do 7
ao 11 de setembro. -

Para contribuir ao debate necesario soborda
polémica xornada continuada no ensino expoiie-
mos a continuaciéon un documento elaborado
pola Converxencia Intersindical Galega

(C.1.G.) e que foi remitido a todolos Movemen-

tos de Renovacion Pedagoxica, APAS, Asocia-
cions de Alumnos/as e distintos sindicatos para a

sua discusion.

A xornada continuada

[0 Documento elaborado pola Converxencia
Intersindical Galega (C.1.G.)

No necesério estudo das dis-
tintas modalidades de Xornada
Escolar a implantar deben estar
moi presentes as distintas pers-
pectivas da Comunidade Educa-
tiva e da sociedade en xeral co
animo constructivo de atopar a
mellor solucién para o ensino na
Galiza, entendido este como un
servicio publico, evitando a dis-
minucion dos indicadores de cali-
dade, discriminaciéns e desi-
gualdades que puderan derivar-
se ou intenciéns politicas de ca-
racter privatizador da oferta edu-
cativa. e

Nos ultimos anos o debate so-
bre a xornada continuada, deu
lugar a distintas iniciativas dentro
das que cabe destacar unha cir-
cular da Conselleria de Educa-
cion pola que se dictaban ins-
truccions para o curso 87-88, que
contemplaba a posibilidade "de
adoptar a xornada continuada.

Actualmente o marco legal im-
pide incremento o numero de
centros experimentais sobre a
Xornada Continuada, sen embar-
go durante o presente curso, per-
mitiu-se de xeito irregular e clien-
telista que varios coléxios implan-
taran esta modalidade sen o pre-
ceptivo informe favorabel do ICE.

O actual modelo de xornada
partida, en sesiéns de manan e
de tarde, para alumnos e profe-
sores, non é nen o Unico razona-
bel, nen o mellor de entre os posi-
beis. Outras experiéncias de Xor-
nada Escolar no contexto euro-
peo que o modelo vixente na Ga-
liza e no Estado pode ser mello-
rado.

Existen poderosas e sobradas
razéns oedagodxicas e laborais
para proceder a unha reflexion
social —que sobarda o estricto

ambito docente— sobre a conve-
niéncia e condiciéns para unha
posibel modificacion de xornada
vixente.

Os hordrios escolares dos
alumnos e alumnas non deben
ser iguais para todos 0s niveis.
As distintas idades esixen trata-
mentos diferenciados. Non se po-
de confundir o horério lectivo dos
docentes co presencial no cen-
tro, co do alumnado ou mesmo
co de apertura e peche dun cen-
tro educativo que en nengun ca-
so tenen porqué ser coinci-
dentes. v

A posibel implantacién da Xor-
nada continuada non pode aco-

O modelo adoptado
debe ser o mesmo
para centros
publicos e privados

e e S T, T R PNV SR )
meter-se con critérios economi-
cistas de aforro ou supresion de
servicios complementarios, - se-
noén co obxetivo expreso de me-
llorar a calidade, dotar aos cen-
tros de novos e mellores recur-
sos. Tampouco pensamos que
deba estar condicionada polo
deseno da futura rede de centros
e a implantacién da Educacién
Secundéaria  Obrigatéria, polo
contrario debe ser un elemento
trascendental na mellora das
condiciéns de traballo, como un-
ha férmula para afrontar as cre-
centes demandas de formacion
continuada dos profesores e para
atender dignamente labores edu-
cativas de enorme importancia
como son, entre outras, a prepa-

Os horarios escolares non deben ser iguais para todos os nivels.

racion de clases tedricas e practi-
cas, a atencion totorial, etc.

O modelo de xornada polo que
se opte debe ser de aplicaciéon
por igual aos centros publicos
como aos concertados xa que en
ambos os dous casos estan fi-
nanciados publicamente e de-
penden da Conselleria de Educa-
cién que esta obrigada a unificar
as condicions educativas dos
centros da sua competéncia.

Requisitos minimos

Desde a nosa perspectiva as
condicions para unha progresiva
implantacion racional da Xornada
Continuada deben tender a ga-
rantizar o seu caracter universal e
unhos requisitos minimos sen
que en modo algun signifique a
desaparicion de servicios com-
plementarios existentes como
son comedores e transporte es-
colar, imprescindibeis na maioria
do pais. Por todo isto, en defensa
da educacién e do noso estatus
profesional a CIG defendera para
a implantacién dunha xornada
continuada, as seguintes condi-
cions na sua aplicacion:

1.—Un pronunciamento publico
da Xunta de Galiza a través da
Conselleria de Educaciéon sobre
a necesidade de modificacién da
Xornada Escolar.

2.— Reunién urxente cos secto-
res implicados, sindicatos, MRPs,
organizacions estudiantis e APAS
para decidir as condiciéns que

debe cumplir a Xornada Escolar
na Galiza. O modelo acordado
serd trasladado aos diferentes
ambitos de negociaciéon para a
sua posterior tramitacioén lexislati-
va con rango de Lei.

3.— Promocién dunha campana
publica, avalada polos estudos
pertinentes, onde se resalten as

.melloras que supdn a adopcion

desta medida para a formacion
integral do alumno e o seu rendi-
mento académico.

4.— A decisién de implantar a
Xornada continuada debe, por
suposto, englobar a totalidade do
ensino: tanto educacién primaria
e infantil, como ensinos medios.

5.— A administracién garantiza-
ra a prestacion dos servicios
complementarios, en mellores
condicions que na actualidade,
suprimindo en todo caso a dobra-
xe dos servicios de transporte es-
colar. O servicio de comedor
mantera-se nos centros onde ac-
tualmente existe. Nos demais, a
Conselleria debera iniciar un plan
de implantacion deste servicio,
cuios prazos seran negociados
coas organizaciéons sindicais do
sector.

6.— A Administracion Educativa
garantizara para todo o alumna-
do sen excepcion, a asistencia as
actividades formativas gratuitas
que necesariamente a Adminis-
tracion debe organizar en horario
de tarde, cos medios necesarios,
con cargo aos seus presupostos
e con persoal especifico.

nenod de  vioxe..

. das dentro desta campana de

Fomento da
lectura no
C.P. “Virxe

de Covadonga”

Este foi 0 segundo ano que
o C.P. “Virxe de Covadonga”
participou na campana de fo-
mento da lectura promovida
pola Conselleria de Cultura.

Para participar hai que pre-
sentarse a unha convocatoria
que ten lugar a finais de
curso.

Xa comenzado 0 curso co-
nécense os colexios seleccio-
nados (un total de 100) e a’
Conselleria de Cultura envia
un lote de libros para a biblio-
teca de cada un dos colexios
participantes: libros para os
alumnos/alumnas de cada un
dos cursos e mesmo otro ma-
terial como pegatinas, cha-
PaES. k. Ademais a Conselle-
ria de Cultura tamén progra-
ma outras actividades como o
Concurso Literario de tema li-
bre en galego.

Dito concurso celébrase en
primeira instancia a nivel de
centro, entregandose un pre-
mio por ciclo. Estes traballos
de cada centro envianse a
Santiago onde se realiza a fa-
se a nivel de toda Galicia. Este
curso o segundo premio a ni-
vel de Galicia foi para unha
alumna de Ciclo Medio que
cursa 4° de EXB no noso cen-
tro, Marta Fernandez Lépez.

Outras actividades realiza-

fomento da lectura é o encon-
tro dos rapeces e rapazas cun
escritor galego co que pode-
ran conversar.
. Polo que respeta a progra-
macioén que estamos a desen-
volver este ano no centro po-
deriamos salientar:
® |ectura dun minimo de
dous libros dun xeito colecti-
vo, adicandolle unha hora &
seman da clase de galego,
realizando actividades de ex-
presion oral, escrita, dramati-
zacion,.... relacionadas co
texto lido.
® As alumnas e alumnos con-
feccionaron carteis nos que
inventaron slogans para ani-
mar s companeiros e compa-
fneiras & lectura. .
® Funcionou a biblioteca en
réxime de préstamo durante
0S recreos para que as rapa-
zas e rapaces puideran coller
libros para ler na sua casa. O
remate da sua lectura han de
cubrir unha ficha na que ten
que responder a distintos as-
pectos relacionados coa lec-
tura que fixeran.

(Coordenador)

A dixitalizacion destes documentos foi posible grazas a axuda concedida a
Nova escola Galega da Secretaria Xeral de Modernizacion e Innovacién
Tecnoldxica (Conselleria de Industria - Xunta de Galicia), do Ministerio de
Industria, Turismo e Comercio, asi como do Plan Avanza e do Fondo Europeo
de Desenvolvemento Rexional (FEDER), ao abeiro da Orde do 31 de
decembro de 2008 pola que se establecen as bases reguladoras para a
concesion, en réxime de concorrencia competitiva, das subvencions
destinadas a entidades de dereito publico e privado, sen animo de lucro, para
impulsar a realizacién de actuacions de difusién e formacion relacionadas
especificamente co desenvolvemento e implantacion da sociedade da
informacion na Comunidade Auténoma de Galicia, no marco do Plan
Estratéxico Galego da Sociedade da Informacion e o Plan Avanza, e se
procede a sta convocatoria para 2009 (cédigo procedemento IN521C)

As publicacions estan dispoiiibles baixo unha licenza Recofiecemento-Non
comercial-Compartir baixo amesma licenza 3.0 Espafa de Creative Commons

-Vostede debe atribuir a obra na forma especificada polo autor ou o licenciante.
Isto quere dicir que tanto os textos como as imaxes da Web poden ser
utilizados por calquera, sempre gue se cite a sla orixe, sempre que non se

obtefia un beneficio econdémico directo ou indirecto dese uso, e sempre que se
inclda no produto resultante amesma licenza CC-NEG.

